
НАЈНОВ ИЗВЕШТАЈ НА "ТРАНСПАРЕНСИ ИНТЕРНЕШНАЛ"
Македонија корумпирана колку Свазиленд
Македонија е на 103-то место од 159 држави на светската листа на корупција што годишно ја објавува "Транспаренси интернешнал", со индекс од 2,7, колку што има и малото африканско кралство Свазиленд, кој покажува загрижувачко ниво на корупција 

ТРАНСПАРЕНТНОСТ НИ ГО ОДРЕДИ МЕСТОТО ВО РЕГИОНОТ 

Шампиони во корупција! 

поднаслов: во непосредното опкружување покорумпирана од нас е само албанија, а "почисти" србија и црна гора, босна и херцеговина, бугарија и романија 




	Македонски лет во место во борбата со корупцијата

	

	Македонија се наоѓа на 103. место на светската листа на држави во кои има корупција со 2,7 поени, додека лани била на 97. место. Тоа е наведено во извештајот на меѓународната институција „Транспаренси интернешнел“, кој беше објавен во Скопје.



Македонија стои во место во борбата со корупцијата

	Предраг Петровиќ 

„Ова е врвниот светски показател на корумпираноста“
 
Македонија стои во место во борбата со корупцијата. Во последното истражување спроведено во 159 земји, Македонија е на 103-то место.
Поголема корупција има во земјите од Африка и Јужна Америка. Резултатите се сублимат од серијата истражувања на целиот коруптивен простор во секоја земја, направени од 10 светски агенции.

	ИЗВЕШТАЈ НА ТРАНСПАРЕНСИ ИНТЕРНЕШНЛ
Македонија има сериозен проблем со корупцијата

Македонија, со 2,7 поени (најдобра оценка е 10), е на 103. место на светската листа со држави во кои има корупција за разлика од лани, кога била на 97. место, пишува во извештајот на меѓународното движење "Транспаренси интернешнл" (ТИ) што вчера беше објавен истовремено во Лондон, Берлин и во Скопје.

Претседателот на ТИ Петер Еиген, претставувајќи го индексот за 2005 година во Берлин, укажа дека 70 земји имаат индекс помал од 3, што посочува на многу сериозен проблем со корупцијата.

Претседателот на "Транспарентност Македонија", Зоран Јачев, вели дека иако падот на листата би можел да се сфати како влошување, речиси и да нема разлика во поените.

- Ова место значи дека има повеќе земји што делат ист индексен поен. Нема истражувања што би ги мереле напорите на земјите за сузбивање на корупцијата, но падот од 97 на 103 место значи дека покажуваме премалку за да можеме да кажеме оти имаме успех - вели Јачев.

Целата слика за сузбивање на корупцијата во Македонија, додаде Јачев, е неповолна, резултатите изостануваат, а тоа го мерат луѓето што се стручни за тоа. 

"Имаме непродуктивен лет во место, кој не не носи никаде и крајно време е да се преземат сериозни мерки за сузбивање на корупцијата", оцени Јачев.

Тој се согласи дека местото што го зазема некоја земја на светската листа за индекс на перцепција на корупцијата влијае врз деловната заедница и инвестирањето, иако самата корупција нема економска цена.

Од регионот на Западен Балкан, Македонија го зазема деветтото место по корупција и по неа е само Албанија. 

	На скалата на „Транспаренси интернешенел“ нашата земја го зазеде 103. место од вкупно 158 рангирани 
Во коруптивниот бизнис циркулираат една милијарда евра 
Позицијата на светската листа значи дека не сме мрднале напред и дека лебдиме непродуктивно во место 
[image: image7]
Скалилото што го зазема некоја земја влијае на бизнис-релациите, инвестирањето, евроинтеграцијата: Зоран Јачев 
КАТИЦА ЧАНГОВА
"Во коруптивниот бизнис во Македонија годишно циркулираат минимум неколку стотици милиони евра, а можеби и близу една милијарда евра. Ова не е конкретна и научно потврдена, но претпоставена, лабава процена која произлегува од постоењето на два таканаречени видови корупција во државата. И тоа голема корупција од која се губат буџетски средства преку земање провизии, доделување концесии и лиценци и мала корупција која го празни џебот на граѓаните преку поткуп на судии, полицајци, лекари, цариници, професори", изјави вчера претседателот на "Транспарентност-Македонија", Зоран Јачев. 
На вчерашната прес-конференција Јачев соопшти дека Македонија се наоѓа на 103. од вкупно 158 места, на годинашната светска листа на држави за индексот на корупција на меѓународната организација "Транспаренси интернешенел", за разлика од лани кога од 146 рангирани била на 97. позиција. На Македонија Ј прават друштво Гамбија, Свазиленд и Јемен. Иако падот на скалата е за неколку места, не би можел да се сфати како влошување бидејќи разлика во поени нема. За Македонија тие се идентични- 2,7 и годинава, исто како и лани. Мерилото на корупција е од 0 што значи дека целото општество е заразено, до 10 дека корупција не постои. 
"Позицијата на светската листа значи дека не сме мрднале напред и дека непродуктивно лебдиме во место. Со индексот на степенот на корупција не се мерат напорите на државата за борба со корупцијата, туку постигнатите конкретни резултати. Целокупната клима во Македонија е далеку од поволна. Скалилото што го зазема некоја земја влијае на бизнис релациите, инвестирањето, евроинтеграцијата", потенцира Јачев. Тој додаде дека за спречување на корупцијата треба да постои појасна, поцврста, недвосмислена и неспорна политичка волја. 
"Мора да се зајакне законската рамка со која ќе се бориме против корупцијата. Администрацијата мора да се трансформира во квалификувана структура и помалку зависна од политиката. Медиумите ќе мора да го засилат истражувачкиот дел од својата работа во откривање на корупцијата и во жигосување на појавите и личностите, а истото се однесува и за полицијата и обвинителството. Институциите во системот мораат да покажат апсолутно единство во борбата против корупцијата", порача првиот човек на "Транспарентност" коментирајќи дека она што го имаме во Македонија на тој план дефинитивно не е соработка. 
Од регионот на Западен Балкан, Македонија го зазема деветтото место по корупција и по неа е само Албанија. Најдобро рангирани на светската листа се Бугарија, на 55 место и прва во регионот. На второто место и 65 во светот е Турција, третата позиција на Балканот и 70 на глобалната листа ја обезбеди Хрватска. По нив се Романија, Босна и Херцеговина и Србија и Црна Гора. Македонија првпат беше рангирана на оваа листа во 1999 година и тогаш го зазеде 65. место. 
Зоран Јачев вели дека објавувањето на овој извештај случајно се совпаднал со големите настани, очекување на позитивниот одговор од Европската унија и парламентарните избори во идната година. "Иако многумина реагираат дека објавувањето на податоците може да биде некому во полза, тоа не го диктираме ние. Резултатите ги добивме пред една недела со ембарго до вчера, кога истовремено се објавуваат во целиот свет", објасни претседателот на "Транспарентност-Македонија". 
Највисок меѓународен антикорупциски рејтинг имаат скандинавските земји. Најмалку корумпирани се Исланд, второпласирана е Финска која лани беше лидер, следат Нов Зеланд и Данска, а потоа Шведска. Централноазиските и јужните кавкаски републики покажуваат заштитнички однос спрема корупцијата и токму затоа имаат ниски оцени на скалата. Најслаб резултат имаат Бангладеш и Чад, со 1,7 индексни поени. 

